Toxumadaxili şüa müalicəsi
   Toxumadaxili üsulda şüa mənbəyi şiş olan toxumaya yeridilir. Kontakt üsulu ilə aparılan şüa terapiyası zamanı iki xarakter cəhəti qeyd etmək lazımdır. Birinci kontakt üsulu ilə şiş toxuması yüksək doza aldığı halda onu əhatə edən normal toxuma azacıq şüalanır. Deməli, şüa müalicəsini aparmaq üçün əlverişli şərait yaranır. İkinci cəhət ondan ibarətdir ki, istər toxumadaxili və istərsə də boşluqdaxili kontakt üsulu ilə şüalanma zamanı radioaktiv maddə xəstənin orqanizmində olduğundan, ətraf mühiti ionlaşdırıcı şüadan qorumaq lazım gəlir. Toxumadaxili qamma və beta şüalarla müalicə zamanı şüalandırıcı mənbə patoloji ocağa yaxınlaşdırılır. Bu müalicə metodu onkologiyada bədxassəli şişlərin terapiyasında geniş istifadə edilir. Toxumadaxili müalicə metodu, eyni zamanda bir çox qan və endokrin xəstəliklərin ( leykoz, eritremiya, tireotoksikoz və s.) müalicəsində də effektli bir metod kimi istifadə edilir.
    Bədxassəli şişlərin müalicəsində radioaktiv maddələr bir çox aqreqatlarda qarışdırılaraq, radioaktiv iynələr vasitəsilə müxtəlif yollarla şiş daxilinə yeridilir. Radioaktiv fosforun güclü maddələr mübadiləsi gedən yerdə toplanma xassəsi, bu izotopu müxtəlif qan xəstəlikləri, sümük şişləri və onun metastazlarının müalicəsində geniş tətbiq etməyə imkan verir.
   Hazırda toxumadaxili müalicədə şüa mənbəyi kimi radioaktiv kobalt, qızıl, fosfor, radium və yod izotoplarından istifadə edilir. Müalicə zamanı qamma şüalandırıcı radioaktiv iynələr toxuma daxilində elə vəziyyətdə yerləşdirilir ki, onların arasında məsafə 1-1,5 sm olsun. Bu isə şiş toxumasının hər tərəfdən eyni səviyyədə şüalandırılmasına imkan yaradır. Toxumadaxili və şişdaxili müalicə   zamanı Radium və  Kobalt iynələrindən geniş istifadə edilir. Bu müalicə  üsulunda  şişdaxili şüalanma   maksimuma  catdırıldığına baxmayaraq, şüaətrafı sağlam toxuma az şüalanmaya məruz qalır. Bu üsulla şüaya az həssas olan şişlərin müalicəsidə aparıla bilər. Toxumadaxili  şüalanma metodu qamma və beta şüaların köməyilə həyata keçirilir.
    Toxumadaxili qamma terapiya.Toxumadaxili qamma terapiya kiçik ölçüyə malik olan, aydın görünən və hərəkətdə olan orqanların xərçəngində geniş istifadə olunur.
   Toxumadaxili qamma terapiya radioaktiv maddələrdən P, Co, Cs iynə şəklində işlədilir. Radioaktiv iynələrdən ən geniş yayılanı  Co-dır. 0,31 MeV enerjisində olan yumşaq  β-şüalar radioaktiv iynənin kapsulu tərəfindən tutulub saxlanılır. İynənin kapsulu paslanmayan poladdan hazırlanır və ucu iti olur. İynənin xarici diametri 1,8 mm daxili isə 1 – dən 1,4  mm-ə qədər olur. Radiaktiv iynələr toxumalara müxtəlif  alətlər vasitəsilə yeridilir.
   Şiş toxumasının konfiqurasiyasından asılı olaraq şüa mənbəyi kvadrat, çoxbucaqlı və girdə ola bilər. Əgər şişin diametri 1 sm-dan böyükdürsə, yeridilən radiaktiv iynələrin arasındakı məsafə 1-sm-dən az olmalıdır. Şiş toxumasının mütəmadi şüalandırmaq məqsədilə iynələr elə yeridilir ki, onların qeyri-aktiv ucları bir-birinə keçmiş olsun.
    Radioaktiv iynə ilə aparılan toxumadaxili  şüa terapiyasında bəzi mənfi cəhətləri qeyd etmək lazımdır. Belə ki, əksər hallarda iynələr öz yerini dəyişir, toxumanı zədələyir və sağalmayan sivişlər əmələ gətirir. Belə halların aradan qaldırılması üçün  toxumadaxili Co qranulomalardan (dənəciklərdən) istifadə edilir. Radioaktiv dənəciklər neylon borular içərisində yerləşdirilir. Bu sadə və az travmatik metod olub, tibbi  personalın radioaktiv maddələrlə kontaktda olma vaxtını xeyli azaldır.
   1951-ci ildə Morton, Colendine və Myers yeni neylon borucuqlar təklif etmişlər. Bu borucuqlara radioaktiv yod məhlulu doldurulub işlədilə bilər. Burada işlədilən radiaktiv dənəciklərin diametri 0,7 mm, uzunluğu isə   3 mm-dir. Beta şüalanmanı filtrləşdirmək məüsədilə radiaktiv dənəciklərin üzəri 4µ qalınlığında qızıl təbəqə ilə örtülür. Hər bir  Co dənəciyinin aktivliyi 0,5 mq ekvedir.
    Neylon borucuğun   xarici diametri 1.3mm, daxilinin diametri 0.8 mm, divarının diametri 0,25 mm-dir.
   Son zamanlar radioaktiv maddələrin toxuma daxilinə yeridilməsi üçün xüsusi pistoletlərdən istifadə edilir.Pistoletin maqzinində 15 dənəcik yerləşdirilir. Hər dəfə atəş açmaqla radioaktiv dənəciklər toxuma içərisinə sancılır.
   Toxumadaxili beta – terapiya.Toxumadaxili beta – terapiyanın aparılmasında aşağıdakı şərtlər nəzərdə tutulmalıdır:radioaktiv maddənin yarimbölünmə dövrü, şüalanma spektrı, xüsusi aktivliyi, izotopun toksiki xassəyə malik olması, kimyəvi birləşməsi və nəhayət  toxumalardan çıxması.
    Toxumadaxili beta-terapiyada şüa dozasının gücü qamma-terapiyaya nisbətən 5-10 dəfə yüksək olur. Ona görə də,optimal toxumadaxili beta-terapiya bir həftədən 1,5-2 aya qədər olur. Bu məqsədlə bir çox radioaktiv izotoplardan istifadə edilir. 
